
Amirkawa Sun Dam}a Wa Jumhuriyar 

Tarayyar Nijeriya Hanyoyin {ula a Locakin 

Bala’i da Ru]ami  
 

 
Daga hagu zuwa dama, Leftanan Janar Steven Hummer ne, sai Babbar Jami’ar 

Harkokin Jakadancin Ofishin Jakadancin Amirka, Maria Brewer, da Dokta 
Nuruddeen Muhammad da kuma Ministan Harkokin Kiwon Lafiya Farfesa 

Onyebuchi Chukwu. Onyukwu ne ya ]auko hotunan. 
 

Domin taimaka wa Nijeriya dangane da magance ~arkewar wani bala’i, ko 

al’amarin gaggawa, nan gaba, {asar Amirka ta gabatar da wa]ansu }asidu biyu, ga 

sojojin Nijeriya, wa]anda ke }unshe da Tsare-tsaren Fuskantar |arkewar wata 

Fargaba, da kuma Taimakon da Sojoji ke Baiwa Farar Hula (MACA), da Shirin 

Ko-ta-kwanan |arkewar Wani Bala’i, ga jami’an Tarayyar Nijeriya. 

 

A wani ]an }warya-}waryan biki, ranar 14 ga watan Nuwamba, a Otel na Hilton, 

dake Abuja, babbar jami’ar harkokin jakadancin {asar Amirka, Maria Brewer, ta 

mi}a wa]annan tsare-tsaren, na (MACA), ga wakilan Gwamantin Tarayyar 

Nijeriya, ciki har da Ministan Harkokin Kiwon Lafiya, Farfesa Onyebuchi 

Chukwu; da Ministar Harkokin Mata, Hajia Zainab Maina; da Babban Darektan 

Hukumar Bayar da Agaji, ta Nijeriya, (NEMA), Alhaji Muhammad Sidi. 

Wa]annan }asidun za yi jagoranci, wajen bayar da ]aukin da ya kamata, da zarar 

wata fargaba ko bala’i ya abku a Nijeriya. Mataimakin Sakataren Harkokin Tsaro, 

(Mai Kula da Harkokin Kiwon Lafiya), Dokta Jonathan Woodson da Mu}addashin 

Kwamandan Gudanar da Harkokin Rundunar USAFRICOM, Leftanan Janar 

Steven Hummer, duk sun halarci wannan bikin. 

 

Da farko, a cikin jawabinta, Babbar Jami’ar Harkokin Jakadancin, Brewer, ta 

bayyana cewa, Rundunar “USAFRICOM ta shiga shirin ko-ta-kwanan magance 

abkuwar bala’in, tare da Nijeriya, tun 2009, wanda kuma ya }ara dan}on zumunci 

da abokantakar da ta inganta duk wani ha]in kai, a yankin da kuma shirye-shiryen 

magance abkuwar bala’in da kuma fargaba.” 

 

Daga cikin abubuwan da aka ]am}a wa jami’an, har da bitar horo ta kwanaki 

bakwai, wanda ta }unshi tsarin wayar da kai, wajen fayyace irin rawar da farar 

hula da sojoji za su taka, a duk lokacin da aka samu wani fargaba ko kuma 

abkuwar wani bala’i; da wata bitar ta gane irin himmar da ake bayarwa, ko kuma 

akasin da aka samu, kazalika da cike gi~in duk wani ci gaban Shirin Gudanar da 

Dabarun, na Shekaru Biyar, wajen fitar da duk wani taimakon da za a bayar, na 

inganta zumuncin da {asar Amirka, ta hannun Rundunar Amirka dake Afrika. 

Ingancin wa]annan tsare-tsaren da kuma aiwatar da su, ya biyo bayan irin Shirin 

da Rundunar Amirka, a Afrika ta yi, game da tarbar Abkuwar Wani Bala’i, da 

Cibiyar Kula da |arkewar Bala’i da Agajin Magunguna ke aiwatarwa. 


